
Tipos de atzentu impreados in sas limbas chi connoschimus:

Prosòdicu: cando s'atzentu ruet “basicamente” in sa sìllaba atzentada. es. Amada, impreada etc.
Ortogràficu: cando s'atzentu est rapresentadu graficamente. es. Informàtica, bìdere etc.
Diacrìticu: cando s'atzentu serbit a diferentziare duas paràulas. Isp. tu e tú (possessivu e 

personale)

S'atzentu in sardu s'iscriet semper “grae” àèìòù

S'ATZENTU

truncas ùrtima sìllaba (gafè)
pianas penùrtima sìllaba (amìgu) in custu casu non si ponet s'atzentu
isdrùtziulas tres ùrtimas sìllaba (mèritu)
bisdrùtziulas bator ùrtima sìllaba (càncaralu)

ELISIONE E APÒSTROFU

bide sa grammàtica .pdf

Sos nessos cunsonànticos cr, pr, gr, fr, rc, rg, rp, rt

in latinu “clarum” “plenum” “oculum” “florem” “falche” “alga” “culpam” “altum”

in sardu “craru” “prenu” “ogru” “frore” “farche” “arga” “curpa” (neghe) “artu”



ARTÌCULU

Artìculu determinativu:

si narant determinativos sos artìculos “su” “sa” “sos” “sas” 
“is” campidanesu est ufitziale e andat a sostituire “sos” e “sas”

NON S'IMPREAT:

a dae in antis a sos nùmenes de persones: Jana est in biblioteca
a dae in antis de nùmenes de parentes cando est sighidu dae s'agetivu possessivu: babbu meu, mama 
tua

“su” s'impreat finas comente dimustrativu (cussu) a dae in antis a su relativu “chi” e de sa 
prepositzione “de”.

Su chi t'apo comporadu est bonu
Su de nàrrere semper chi nono, non ti dat resone.

Custos artìculos s'apòstrofant si sunt sighidos dae una vocale isceti in su singulare:
S'animale, s'ungra, 

ARTÌCULU INDETERMINATIVU

Sos artìculos indeterminativos sunt:

UNA 
UNU

una pitzinna
unu pitzinnu

unu cane 
una cane

custos artìculos s'apòstrofant si sunt sighidos dae una vocale

un'òmine, un'àinu, un'àteru
un'ebba, un'àina, un'àtera



S'artìculu indeterminativu non tenet plurale francu pro inditare una cantidade indefinida:

unas tantas preguntas
unas milli prantas

S'artìculu partitivu serbit a esprìmere su nùmeru e in sardu si esprimit cun su plurale:

in it. Sto raccontando delle storie
in isp. Estoy contando historias
in fr. Je raconte des histoires

in srd. SO CONTENDE ISTÒRIAS

AGETIVOS:

AGETIVOS CALIFICATIVOS

calidade o cunditzione de unu nùmene:

unu libru bellu e interessante

s'agetivu cuncordat cun sa genia (mascru o fèmina)

tèngio amigos bonos e malos / tèngio amigas bonas e malas

sos agetivos in sardu sunt semper a pustis de su nùmene, francu carchi etzetzione.

Non si narat: una fea pitzinna / un'ermosa pitzinna*
si narat: una pitzinna fea / una pitzinna ermosa



b'at tres classes de agetivos:

1 bellu/a; malu/a
bellos/as; malos/as

2 forte/s; dèbile/s; interessante/s

3 bardaneri/s; fainera/s

Gradu de sos agetivos:

sunt tres:

gradu positivu
gradu cumparativu
gradu superlativu

positivu: est sa funtzione naturale de s'agetivu:
unu cane amigu, un'òmine bonu

comparativu: 

sos grados de su comparativu sunt:

- de pàrina: Daniela est elegante cantu Maria
- de majoria: Daniela est prus elegante de Maria
- de minoria: Daniela est prus pagu elegante de Maria

sos cumparativos de majoria e de minoria podent èssere afortigados cun s'avèrbiu MEDA

- Maria est elegante meda
- Soliana est bella meda
- Su libru est interessante meda

esistit finas -issima/u ma est pagu impreadu in sardu:

- una domo bellìssima

